
Orðsifjar og íslensk heiti
Þegar fyrsta tölvan kom til landsins voru ýmis nöfn höfð um hana, eins og t.d. rafreiknir, rafheili, rafeindareiknir og einnig enska tökuorðið „computer“. Það var hins vegar ekki fyrr en árið 1965 að Sigurður Nordal prófessor við Háskóla Íslands lagði til orðið „tölva“. Orðið er samrunaorð frá orðunum tala og völva, og fallbeygist orðið eins og hið síðarnefnda. Rétt nefnifallsmynd er tölva, ekki talva eins og stundum er sagt. Orðmyndin „talva“ er ekki til og því alltaf röng.

Tölvan er líklega ein áhrifamesta uppfinning 20. aldarinnar og tölvutæknin hefur gjörbreytt aðstæðum fólks til vinnu og leiks um allan heim.

Forrit
Ritvinnsluforrit eru notendaforrit sem eru hönnuð fyrir textavinnslu. Þau henta vel við textainnslátt fyrir skjöl sem ætluð eru til útprentunar. Mörg ritvinnsluforrit hafa umbrotsmöguleika, en þeir eru takmarkaðir. 

Algengustu notendaforritin
Ritvinnsluforrit og töflureiknar voru algengustu notendaforritin sem notuð voru á einkatölvum í fyrirtækjum. Á 9. áratugnum var farið að búa til svokallaða skrifstofuvöndla með því að þróa og markaðssetja þessar tvær tegundir forrita samhliða. Í flestum nútímaritvinnsluforritum er hægt að setja saman texta og myndir, töflur og gröf í einu og sama skjalinu. Fyrstu ritvinnsluforritin sem náðu mikilli útbreiðslu voru WordStar og WordPerfect á 9. áratug 20. aldar. Síðustu ár hefur Microsoft Word haft yfirburðastöðu á markaði fyrir ritvinnsluforrit. 

Önnur vinsæl ritvinnsluforrit eru frjálsu forritin: 

OpenOffice.org Writer
Kword 
AbiWord
